Коми Республикаса Юралысь Вячеслав Гайзер критикуйтіс Веськӧдлан котырлысь да ӧткымын муниципалитетъясса юрнуӧдысьяслысь уджсӧ сыысь, мый найӧ оз колана ногӧн уджавны йӧзкӧд
«Талун ме видзӧді социологическӧй туялӧмъяс да аддзи, мый чиновникъяс, ёнджыкасӧ муниципалитетъясын, дзик дугдісны уджавны йӧзкӧд. Пример вылӧ вайӧда Усинск: лыдпасъяс висьталӧны, мый  меставывса власьтлы йӧзыс оз эскыны, чайтӧны, мый меставывса чиновникъяс найӧс ылӧдлӧны. Татшӧм жӧ серпасыс Воркутаын. Та йылысь колӧ думыштны меставывса да республикаса тӧдчанлуна став юрнуӧдысьлы», - висьталіс республикаса Юралысь.
Вячеслав Гайзер тшӧктіс Коми Республикаса Юралысьлӧн да Коми Республикаса Веськӧдлан котырлӧн Администрацияса юрнуӧдысь Лилия Опариналы кык вежонӧн дасьтыны министерствоясса да ведомствоясса став юрнуӧдысьлы 2012 воын районъясӧ удж серти ветлан график. Татшӧм жӧ тшӧктӧм сетӧма и муниципалитетъясса юрнуӧдысьяслы.
«Ветлӧдлыны пас ради - тайӧ некодлы оз ков. Чиновниклы, медводз, должен висьтавны йӧзлы республикаын, торъя карын да районын, сиктын либӧ грездын збыльмӧдан планъяс йылысь. Та могысь лоӧны дасьтӧмаӧсь методичкаяс, таысь ӧтдор,  чайта, ковмас нуӧдны экзамен сы вылӧ, кутшӧмӧсь налӧн тӧдӧмлунъяс республика сӧвмӧдӧмын да кыдзи колӧ сёрнитны йӧзкӧд», - кывкӧрталіс В.Гайзер.

